
11/8/12 Portal Rasmi Universiti Malaysia Kelantan - KONTINJEN UNIVERSITI MALAYSIA KELANTAN BERMUL…

1/2umk.edu.my/version2012/latestnews/329-kontinjen-universiti-malaysia-kelantan-bermula-garang.html

Utama  Berita Terkini  KONTINJEN UNIVERSITI MALAYSIA KELANTAN BERMULA GARANG

KONTINJEN UNIVERSITI MALAYSIA KELANTAN BERMULA GARANG

PASUKAN bola sepak (veteran), Universiti Malaysia Kelantan (UMK) meniti laluan mudah ke peringkat suku akhir apabila berjaya
menundukkan Universiti Malaysia Perlis (UNIMAP) 3-0 dalam saingan bola sepak peringkat kumpulan C di Kejohanan Sukan Staf Antara
IPTA Malaysia (SUKUM) Ke 37), di Universiti Utara Malaysia (UUM), Sintok, Kedah, hari ini.

Manakala dalam perlawanan sulung semalam, skuad bola sepak UMK mudah menewaskan pasukan Universiti Teknologi Malaysia (UTM),
dengan jaringan 3-0.

Pegawai Belia dan Sukan, Jabatan Sukan, Kebudayaan dan Ko-Kurikulum (JSKK), Puan Yuhanis binti Mat Yussof, berkata meskipun
pasukan UMK bukan pasukan pilihan, namun kedua-kedua perlawanan itu penting bagi memberi laluan mudah kepada pasukan UMK untuk
ke peringkat seterusnya.

"Skuad UMK diletakkan dalam Kumpulan C bersama UTM, UNIMAP dan UPSI. Pada saingan akhir kumpulan nanti kami akan menghadapi
perlawanan yang agak sukar untuk menewaskan pasukan UPSI," katanya.

Tambah beliau, walaupun pasukan lawan bukan saingan mudah namun skuad UMK akan memberikan aksi persembahan terbaik selepas
mencipta dua kemenangan berturut-turut pada perlawanan pembuka tirai.

“Persembahan mantap dan aksi cemerlang pasukan bola sepak veteran UMK memberi peluang cerah kepada pasukan untuk meneruskan
persaingan ke peringkat seterusnya,” jelasnya.

